
Կենսաթոշակների վճարման գործընթացը կանոնակարգելու նպատակով` Հայաuտանի Հանրապետության կառավարությունը  ո ր ո շ ու մ  է.

1. Հայաuտանի Հանրապետության կառավարության 2011 թվականի մայիսի 5‑ի «Կենսաթոշակ վճարելու կարգը հաuտատելու մաuին» N 670-Ն որոշման մեջ կատարել հետևյալ փոփոխություններն ու լրացումները.

1) որոշման 2-րդ կետի.

ա. 3-րդ ենթակետում «2011» թիվը փոխարինել «2012» թվով.

բ. 5-րդ ենթակետում «սկսած 2011» բառերը փոխարինել «ոչ ուշ, քան սկսած 2012» բառերով.

2) որոշման հավելված N 1-ում.

ա. 2-րդ կետի 5-րդ ենթակետը «ազգային անվտանգության ծառայության» բառերից հետո լրացնել «, Հայաuտանի Հանրապետության դատախազության» բառերով.

բ. 9-րդ կետը լրացնել հետևյալ բովանդակությամբ նոր նախադասությամբ.

«Կենսաթոշակի գումարը կենսաթոշա​կառուի բանկային հաշվին է փոխանցվում Հայաստանի Հանրապետության ֆինանսների նախարարության գանձապետարանի միջոցով:».

գ. 10-րդ կետը «կարգավոր​վում են» բառերից հետո լրացնել « «Գանձապետական համակարգի մասին» Հայաստանի Հանրապետության օրենքով, սույն կարգով,» բառերով.

դ. հավելվածը լրացնել հետևյալ բովանդակությամբ նոր 11.1 կետով.

«11.1. Սույն կետով սահմանված դեպքում` եթե կենսաթոշակը նախկին բանկի միջոցով վճարելը հնարավոր չէ բանկային հաշիվը փակված լինելու պատճառով, ապա կենսաթոշակը, մինչև անհամապատաս​խանությունները ճշտելը, վճարվում է կանխիկ եղանակով:».

ե. 14-րդ կետում «ցուցակը և» բառերը փոխարինել «ցուցակը և, գանձապետարանի միջոցով,» բառերով, իսկ կետը «փոխանցումը բանկին» բառերից հետո լրացնել «ու կենսաթոշակի գումարի փոխանցումը կենսաթոշա​կառուի բանկային հաշվին» բառերով.

զ. 19-րդ կետում «տարբերակը և» բառերը փոխարինել «և էլեկտրոնային տարբերակներն ու» բառերով.

է. 25-րդ կետի առաջին նախադասությունը շարադրել հետևյալ խմբագրությամբ.

«Կազմակերպությունը տվյալ ամսվա կենսաթոշակը վճարում է մինչև տվյալ ամսվա 20-ը և հիմնական պայմանագրով սահմանված կարգով, վճարման ցուցակի հիման վրա, կենսաթոշակների վճարման վերաբերյալ անձնավորված տեղեկատվություն է տրամադրում ծառայությանը` թղթային և էլեկտրոնային տարբերակով:».

2) որոշման հավելված N 2-ի 3-րդ կետում. 

ա. առաջին պարբերությունը շարադրել հետևյալ խմբագրությամբ.

«Սույն պայմանագրի 1.2.1-ին կետով նախատեսված ծառայությունների համար պատվի​րատուն կատարողին վճարում է յուրաքանչյուր կենսաթոշակառուի համար ամսական երեսուն դրամի չափով փոխհատուցում, որը պատվիրատուն բանկ է փոխանցում տվյալ ամսվա կենսաթոշակի գումարի հետ միասին:».

բ. 3-րդ կետի երկրորդ պարբերությունը ուժը կորցրած ճանաչել:

2. Սահմանել, որ.

1) 2012 թվականի ապրիլ ամսվա և դրան հաջորդող ժամանակահատվածի` Հայաuտանի Հանրապետության պաշտպանության նախարարության, Հայաu​տանի Հանրապետության արդարադատության նախարարության, Հայաuտանի Հանրապե​տության արտակարգ իրավիճակների նախարարության Փրկարար ծառա​յության, Հայաuտանի Հանրապետության կառավարությանն առընթեր Հայաuտանի Հանրա​պետության ոuտիկանության, Հայաuտանի Հանրապետության կառավարությանն առընթեր ազգային անվտանգության ծառայության, Հայաստանի Հանրապետության դատախազության (այսուհետ` համապատասխան մարմիններ) համակարգի կենսաթոշակառուների կենսաթոշակների վճարման ցուցակները (բացառությամբ` Հայաuտանի Հանրապետության կառավարության 2011 թվականի մայիսի 5‑ի N 670-Ն որոշման 2-րդ կետի 4-րդ ենթակետով նախատեսված կենսաթոշակառուների) վճարող կազմակերպությանն են տրամադրվում Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայու​թյան միջոցով՝ Հայաuտանի Հանրապետության կառավարության 2011 թվականի մայիսի 5‑ի N 670-Ն որոշման 1-ին կետի 1-ին ենթակետով հաստատված կարգով.
2) համապատասխան մարմինները, վճարման ցուցակների հետ, Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայու​թյանն են տրամադրում տվյալ ամսվա կենսաթոշակների ֆինանսավորման հայտերը և իրենց համակարգերի կենսաթոշակառուների հաշվառման թարմացված տեղեկատվական բազաները.

3) համապատասխան մարմինների համակարգերի կենսաթոշակառուների 2012 թվականի հունվար, փետրվար և մարտ ամիսների կենսաթոշակների վճարման ծառայությունների համար վճարումն իրականացվում է մինչև սույն որոշումն ուժի մեջ մտնելը համապատասխան մարմնի և «ՎՏԲ-Հայաստան» բանկի միջև կնքված պայմանագրով սահմանված կարգով,

4) 2012 թվականի ապրիլ ամսից սկսած` «ՎՏԲ-Հայաստան» բանկը կենսաթոշակը վճարում է բացառապես կենսաթոշակառուի հետ կենսաթոշակը անկանխիկ եղանակով վճարելն ապահովող բանկային հաշվի պայմանագիր կնքելու դեպքում,

5) 2012 թվականի ապրիլ ամսից սկսած (մինչև «ՎՏԲ-Հայաստան» բանկի և կենսաթոշակառուի միջև կենսաթոշակը անկանխիկ եղանակով վճարելն ապահովող բանկային հաշվի պայմանագիր կնքելը)` «ՎՏԲ-Հայաստան» բանկի մատուցած ծառայությունների վարձավճարը սահմանվում է կանխիկ եղանակով վճարված գումարի 0,45 տոկոսի չափով, որը վճարվում է կենսաթոշակառուի հետ սույն կետի 4‑րդ ենթակետում նշված պայմանագիրը կնքելու մասին տեղեկատվությունը Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայու​թյանը տրամադրելուց հետո,

6) եթե համապատասխան մարմնի համակարգի կենսաթոշակառուի 2012 թվականի հուլիս ամսվա կենսաթոշակը անկանխիկ եղանակով հնարավոր չէ վճարել (այդ թվում` կենսաթոշակառուների հաշվառման տեղեկատվական համակարգի տվյալներում առկա անճշտությունների պատճառով), 2012 թվականի հուլիսի 1-ից կենսաթոշակ վճարելը դադարեցվում է` բացառությամբ` Հայաuտանի Հանրապետության կառավարության 2011 թվականի մայիսի 5‑ի N 670-Ն որոշման 2-րդ կետի 4-րդ ենթակետով նախատեսված կենսաթոշակառուների:

3. Հայաuտանի Հանրապետության պաշտպանության նախարարին, Հայաu​տանի Հանրապետության արդարադատության նախարարին, Հայաuտանի Հանրապե​տության արտակարգ իրավիճակների նախարարին, Հայաuտանի Հանրապետության կառավարությանն առընթեր Հայաuտանի Հանրա​պետության ոuտիկանության պետին, Հայաuտանի Հանրապետության կառավարությանն առընթեր ազգային անվտանգության ծառայության պետին, Հայաստանի Հանրապետության գլխավոր դատախազին` 

1) 2012 թվականի ապրիլի 1-ից դադարեցնել «ՎՏԲ-Հայաստան» բանկի հետ կնքված` կենսաթոշակների վճարման ծառայությունների մատուցման պայմանագրերի գործողությունը.

2) Հայաստանի Հանրապետության աշխատանքի և սոցիալական հարցերի նախարարի հետ համատեղ միջոցներ ձեռնարկել սույն որոշման կատարման, կենսաթոշակառուների հաշվառման տեղեկատվական համակարգում առկա անճշտությունները ճշտելու և կենսաթոշակների վճարումը Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայու​թյան միջոցով իրականացնելն ապահովելու ուղղությամբ:

3. Uույն որոշումն ուժի մեջ է մտնում պաշտոնական հրապարակման օրվան հաջորդող օրը:
ՀՀ աշխատանքի և սոցիալական հարցերի նախարար

 Արթուր Գրիգորյան
ՏԵՂԵԿԱՆՔ ՀԻՄՆԱՎՈՐՈՒՄ

«Հայաuտանի Հանրապետության կառավարության 2011 թվականի մայիսի 5‑N 670-Ն որոշման փոփոխություններ ու լրացումներ կատարելու մասին» Հայաստանի Հանրապետության կառավարության որոշման նախագիծն ընդունելու վերաբերյալ

1. Իրավական ակտի անհրաժեշտությունը
Ներկայացվող նախագիծը պայմանավորված է կենսաթոշակների անկանխիկ վճարման գործընթացում առկա առանձին խնդիրները լուծելու, ինչպես նաև ուժային կառույցների համակարգերի կենսաթոշակները ՀՀ կառավարության 2011 թվականի մայիսի 5-ի N 670-Ն որոշմամբ սահմանված կարգով վճարելն ապահովելու անհրաժեշտությամբ:

2. Ընթացիկ իրավիճակը և խնդիրները

ՀՀ կառավարության 2011 թվականի մայիսի 5-ի N 670-Ն որոշմամբ սահմանվում է կենսաթոշակները վճարելու կարգը:

Որոշման համաձայն` ՀՀ պաշտպանության նախարարության, ՀՀ արդարադատության նախարարության, Հայաստանի փրկարար ծառայության, ՀՀ ոuտիկանության, ՀՀ ազգային անվտանգության ծառայության (այսուհետ` համապատասխան մարմիններ) համակարգերի կենսաթոշակառուների կենսաթոշակը գործող ընթացակարգերով կարող էր վճարվել մինչև 2011 թվականի հուլիսի 1‑ը, որից հետո պետք է անցում կատարվեր կենսաթոշակների վճարման անկանխիկ եղանակին:

Հաշվի առնելով այն հանգամանքը, որ վերոնշյալ անցումը հնարավոր էր միայն զինվորական կենսաթոշակ ստացող կենսաթոշակառուների միասնական հաշվառման տեղեկատվական բազայի առկայության դեպքում, իսկ միասնական հաշվառման <<ԶԻՆԿԵՆՍԱԹՈՇԱԿ 2>> տեղեկատվական համակարգը շահագործման է հանձնվել 2011 թվականի դեկտեմբեր ամսին` առ այսօր համապատասխան մարմինների համակարգերի կենսաթոշակները վճարվում են այդ մարմինների և «ՎՏԲ-Հայաստան» բանկի միջև կնքված պայմանագրերի համաձայն: Վերը նշվածի շրջանակներում առկա են հետևյալ խնդիրները.

1) համապատասխան մարմինների համակարգերի կենսաթոշակների վճարման` պայմանագրերով սահմանված ընթացակարգերը չեն համապատասխանում ՀՀ օրենսդրության դրույթներին,

2) տարբեր են միևնույն ծառայության մատուցման համար սահմանված վարձավճարները տարբեր մարմինների համար (վարձավճարի միջին չափը կազմում է վճարվող գումարի 1 տոկոսից ավելի, այն դեպքում, երբ ՀՀ կառավարության 2011 թվականի մայիսի 5-ի N 670-Ն որոշմամբ կենսաթոշակների անկանխիկ վճարման համար վարձավճարի չափը սահմանված է տարեկան 360 դրամ),

3) համապատասխան մարմինների կենսաթոշակառուները չեն կարողանում իրացնել կենսաթոշակների վճարման ծառայություններ մատուցող կազմակերպության ընտրության` օրենքով սահմանված իրենց իրավունքը:

Միաժամանակ, իրականացված վերլուծությունները ցույց են տալիս, որ համապատասխան մարմինների համակարգերի ոչ բոլոր կենսաթոշակառուների տվյալներն են նույնական (դեռևս հնարավոր չէ նույնականացնել շուրջ 2500 կենսաթոշակառուների):

ՀՀ կառավարության 2011 թվականի մայիսի 5-ի N 670-Ն որոշմամբ սահմանված` կենսաթոշակների ան​կանխիկ վճարման ծառայությունների դիմաց բանկին տրամադրվող փոխհատուցման գումարի վճարման ընթացակարգերը առաջացնում են խնդիրներ` էապես դժվարեցնելով վճարման ենթակա գումարների հաշվառումը: 

Օրենսդրորեն կարգավորված չէ նաև ՀՀ դատախազության կենսաթոշակառուների կենսաթոշակները վճարելու գործընթացը:  

2. Առկա խնդիրներին առաջադրվող լուծումները

Հաշվի առնելով վերոգրյալը` առաջարկվում է համապատասխան փոփոխություններ և լրացումներ կատարել ՀՀ կառավարության 2011 թվականի մայիսի 5-ի N 670-Ն որոշման մեջ:

Մասնավորապես, առաջարկվում է սահմանել, որ.

1) համապատասխան մարմինների համակարգերի կենսաթոշակները, ոչ ուշ, քան սկսած 2012 թվա​կանի հուլիս ամսից, վճարվում են անկանխիկ եղանակով` «ՎՏԲ-Հայաստան» բանկի միջոցով (սկսած 2012 թվականի հուլիս ամսից կենսաթոշակառուն կարող է կենսաթոշակը ստանալ իր ընտրած բանկի միջոցով),
2) համապատասխան մարմինների համակարգերի կենսաթոշակները անկանխիկ եղանակով վճար​վում են ՀՀ սոցիալական ապահովության պետական ծառայությանը համապատասխան մարմինների կող​մից տրամադրվող ֆինանսավորման հայտերի հիման վրա` ՀՀ գանձապետական համակարգի միջոցով,

3) համապատասխան մարմինները ամսական պարբերականությամբ թարմացնում են ՀՀ սոցիալական ապահովության պետական ծառայության կողմից վարվող` <<ԶԻՆԿԵՆՍԱԹՈՇԱԿ 2>> կենտրոնական տեղեկատվական համակարգը,
4) կենսաթոշակների անկանխիկ վճարման ծառայությունների դիմաց բանկին տրամադրվող փոխհատուցման գումարը բանկին է վճարվում յուրաքանչյուր ամիս` 30 դրամի չափով,
5) ՀՀ դատախազության համակարգի կենսաթոշակները ևս վճարվում են ՀՀ կառավարության 2011 թվա​կանի մայիսի 5-ի N 670-Ն որոշմամբ սահմանված կարգով` սոցիալական ապահովության պետական ծառայության միջոցով:
Միաժամանակ, սահմանվում են անցումային շրջանում (2012թ.ապրիլ-հունիս) «ՎՏԲ-Հայաստան» բան​կի կողմից կենսաթոշակի վճարման պայմաններն ու կարգը, այդ ժամանակահատվածում մատուցվող ծառա​յու​թյունների դիմաց վճարվող գումարի դրույքաչափերը, գումարների վճարման պայմաններն ու կարգը:

Համապատասխան մարմիններին տրվում են հանձնարարականներ` «ՎՏԲ-Հայաստան» բանկի հետ կնքված պայմանագրերը լուծելու և կենսաթոշակների վճարումը ՀՀ կառավարության 2011 թվականի մայիսի 5-ի N 670-Ն որոշմամբ սահմանված կարգով իրականացնելն ապահովելու, կենսաթոշակառուների տվյալներում առկա անճշտությունները ճշտելու ուղղությամբ:

Միաժամանակ, լուծումներ են առաջադրվում իրավակիրառական պրակտիկայում առաջացած խնդիրներին:

3. Ակնկալվող արդյունքը

Ներկայացվող նախագծերն ընդունվելու դեպքում կապահովվի կենսաթոշակների վճարման միասնական կարգի շրջանակներում համապատասխան մարմինների կենսաթոշակների վճարումը` ՀՀ օրենսդրությամբ սահմանված կարգով:
ՀՀ աշխատանքի և սոցիալական հարցերի նախարար

 Արթուր Գրիգորյան 

ՏԵՂԵԿԱՆՔ

«Հայաuտանի Հանրապետության կառավարության 2011 թվականի մայիսի 5-ի N 670-Ն որոշման փոփոխություններ ու լրացումներ կատարելու մասին» Հայաստանի Հանրապետության կառավարության որոշման նախագիծն ընդունելու դեպքում Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին
«Հայաuտանի Հանրապետության կառավարության 2011 թվականի մայիսի 5-ի N 670-Ն որոշման փոփոխություններ ու լրացումներ կատարելու մասին» Հայաստանի Հանրապետության կառավարության որոշման նախագիծն ընդունելու դեպքում Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի նախատեսվում:

ՏԵՂԵԿԱՆՔ
«Հայաuտանի Հանրապետության կառավարության 2011 թվականի մայիսի 5-ի N 670-Ն որոշման փոփոխություններ ու լրացումներ կատարելու մասին» Հայաստանի Հանրապետության կառավարության որոշման նախագիծն ընդունելու դեպքում այլ իրավական ակտերում փոփոխություններ կամ լրացումներ կատարելու անհրաժեշտության բացակայության մասին
«Հայաuտանի Հանրապետության կառավարության 2011 թվականի մայիսի 5-ի N 670-Ն որոշման փոփոխություններ ու լրացումներ կատարելու մասին» Հայաստանի Հանրապետության կառավարության որոշման նախագիծն ընդունելու դեպքում այլ իրավական ակտերում փոփոխություններ և լրացումներ կատարելու անհրաժեշտություն չկա:
ՀՀ աշխատանքի և սոցիալական հարցերի նախարար

 Արթուր Գրիգորյան
ՏԵՂԵԿԱՆՔ

«Հայաստանի Հանրապետության կառավարության 2011 թվականի մայիսի 5‑ի  N 670-Ն որոշման մեջ   փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ շահագրգիռ նախարարների առարկությունների և առաջարկությունների վերաբերյալ

	Առարկության, առա​ջարկության հեղի​նա​կը, գրության ստաց​ման  ամսաթիվը, գրության համարը
	Առարկության, առաջարկության  բովանդակությունը
	Եզրակացություն
	Կատարված

փոփոխությունները

	ՀՀ արտակարգ իրավիճակների նախարարություն 06.02.2012թ. 

թիվ 1/01.1/237-12


	«Հայաստանի Հանրապետության կառավարության 2011թվականի մայիսի 5-ի N 670-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկում եմ.        






1. 2-րդ կետի 1-ին ենթակետում «Հայաստանի փրկարար ծառայության» բառերը փոխարինել «Փրկարար ծառայության» բառերով:
	Ընդունվել է:
	Ենթակետը խմբագրվել է:

	
	2. 3-րդ կետում «Հայաստանի Հանրապետության արտակարգ իրավիճակների նախարարության Հայաստանի փրկարար ծառայության պետին» բառերը փոխարինել «Հայաստանի Հանրապետության արտակարգ իրավիճակների նախարարին» բառերով:
	Ընդունվել է:
	Ենթակետը խմբագրվել է:

	ՀՀ ազգային անվտանգության ծառայություն  10.02.2012թ թիվ

11/69 
	«Հայաստանի Հանրապետության կառավարության 2011թվականի մայիսի 5-ի N 670-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծի վերաբերյալ դիտողություններ և առաջարկություններ չունի:
	Ընդունվել է ի գիտություն:
	

	ՀՀ  ոստիկանություն 09.02.2012թ.

 թիվ 35/181

	«Հայաստանի Հանրապետության կառավարության 2011թվականի մայիսի 5-ի N 670-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծի վերաբերյալ առարկություններ և առաջարկություններ չունի:
	Ընդունվել է ի գիտություն:
	

	ՀՀ պաշտպանության նախարարություն

13.02.2012թ. թիվ 
ՊՆ/510-167 
	«Հայաստանի Հանրապետության կառավարության 2011թվականի մայիսի 5-ի N 670-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծի վերաբերյալ դիտողություններ և առաջարկություններ չունենք:
	Ընդունվել է ի գիտություն:
	

	ՀՀ ֆինանսների նախարարություն

14.02.2012թ. թիվ

1/3.1/1594-12 
	  «Հայաստանի Հանրապետության կառավարության 2011 թվականի մայիսի 5-ի N 670-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ ունենք հետևյալ առաջարկությունը. 

1. Առաջարկում ենք վերոնշյալ որոշման նախագծում «կենտրոնական գանձապետարան» բառերը փոխարինել «գանձապետարան» բառով:
	Ընդունվել է:
	Նախագծում «կենտրոնական գանձապետարան» բառերը փոխարինվել է «գանձապետարան» բառով:

	ՀՀ կենտրոնական բանկ
	Սահմանված ժամկետում առաջարկություններ չեն ստացվել:
	
	

	ՀՀ գլխավոր դատա​խա​զություն
	Սահմանված ժամկետում առաջարկություններ չեն ստացվել:
	
	
































